
Chittasantosha Trimshika by Nagarjuna

నాగార్జునకృతా  చిత్తసన్తోషత్రింశికా
Document Information

Text title : Chittasantosha Trimshika by Nagarjuna

File name : chittasantoShatriMshikA.itx

Category : shiva, triMshikA

Location : doc_shiva

Author : Nagarjuna

Transliterated by : Girdhari Lal Koul

Proofread by : Girdhari Lal Koul, Ruma Dewan

Latest update : April 2, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

April 2, 2022

sanskritdocuments.org



Chittasantosha Trimshika by Nagarjuna

నాగార్జునకృతా  చిత్తసన్తోషత్రింశికా

లోకోత్తరానుభవసస్మితఘూర్ణమాన -
స్వానన్ద సున్దర  వినిర్మల నిర్నిమేషా ।

యత్స్ఫారతః పశురపీశ్వరతాముపైతి
సా కాపి దృగ్విజయతే గురుపుఙ్గవానామ్  ॥ ౧॥

దిష్ట్యా  భవానలశిఖా శత తాప తప్తం
జన్మాటవీషు విషమాసు కదర్థితం  యత్ ।

చేతస్తదేతదధునామల చిత్సుధాబ్ధి -
మధ్యే నిమగ్నమసమాం భజతే ప్రశాన్తిమ్  ॥౨॥

వ్యామూఢమన్ధమివ  సంశయదోషదుష్టం
చేతో యదేతద భవద్భవదుఃఖ పాత్రమ్  ।

జాతం తదద్య గురుపాదసరోజ సేవా-

సఞ్జాత  నిర్మలవిబోధ మహాప్రకాశమ్  ॥ ౩॥
సఙ్కోచమాశ్రితవతో  నిబిడం విమోహా-

త్యస్యాభవద్భయమిహేన్ద్రియపర్వగేభ్యః  ।
చేతస్తదాప్య విమలోర్జిత  సంవిదాజ్ఞాం

నిఃశఙ్కమద్య రమతే విషయాటవీషు ॥ ౪॥
కన్దర్పబాణవిషమం  హరిణేక్షణాభిః

పీతం హతం కవలితం ముషితం యదాసీత్ ।
తత్పాత్రతాముపగతం  పరమోక్షలక్ష్మీ

ప్రేమామృతాప్లుతకటాక్ష   పరమ్పరాణాత్ ॥ ౫॥
క్లిష్టం   యదేతదభవజ్జపకష్టయోగ 

ప్రాణప్రవాహవినిరోధకదర్థనాభిః    ।
చేతస్తదద్య పరమాద్వయసామరస్య

సఞ్జాత  సమ్మదర సాసవమత్తమాస్తే ॥౬॥

1



నాగార్జునకృతా  చిత్తసన్తోషత్రింశికా

యో భేదతీవ్ర శిశిరప్రసరోపఘాత -
భీతో మనో మధుకరో హతశక్తిరాసీత్ ।

ఆసాద్య సోఽద్య శివధామమధుం సదాస్తే
సంవిల్లతాకుసుమసౌరభపానమత్తః  ॥ ౭॥

త్యక్త  స్వతన్త్ర నిజరూపమహాప్రభావం
యత్కర్మ బిన్దుధరణీషు  విలీనమాసీత్ ।

స్వచ్ఛ ప్రభాప్రసర   పూరిత సర్వలోకం
చేతశ్చిదమ్బరపదేన తదస్యమాతి ॥౮॥

యత్నేన వాఞ్ఛితమనల్ప వికల్పజాల
విఘ్నైస్తిరస్కృతమవాపన   యత్ప్రవేశమ్ ।

దుర్భేద భిన్నవిషమార్గ లభిన్నమార్గాం
చేతస్తదస్య రమతే శివమన్దిరాన్తః  ॥౯॥

యోగవ్రతాది  నియమై రుపసే వితాపి
నావాప దర్శనపథం కిల యస్య జాతు ।

సంవిత్ప్రియాసుభగమూర్జిత  భాగ్యసమ్పత్-
చేతస్తదస్య న జహాతి ముహూర్తమేకమ్ ॥ ౧౦॥

దుఃఖైకసార  ఇతి భీమ ఇతి ప్రయత్నాత్ -
సంసార ఏష కిల యస్య బభూవ హేయః ।

దిష్ట్యా  స ఏవ పరచిద్రససామరస్య
సఞ్జీవితః  శ్రయతి  తస్య విముక్తి సామ్యమ్ ॥ ౧౧॥

తృష్ణా కరాలకరవాల విలుప్యమానం
యద్విస్మృతాత్మ విభవం కృపాణం బభూవ ।

ఉచ్చైరకిఞ్చన  తయాపి తదద్య చేతః
స్వాత్మా వమర్శ పరహర్ష ముదారమాస్తే ॥ ౧౨॥

కస్యోర్జితస్య  సుకృతస్య ఫలం తదేతత్-
పుణ్యోదయస్తవ కుతోఽయమనన్యలభ్యః ।

సంవిచ్ఛ్రియా గలితభేద వికల్పయాయ-

దేకం ముహూర్తమపి నైవ  విముచ్యసే త్వమ్ ॥ ౧౩॥ (యదేకం)
వర్తామహే క్వచన నామ న చిత్త దిష్టయా

వర్ధామహే  వయమహోముదితా భవామః ।

యత్త్వాం సఖే పరనిరుత్తర శైవసమ్పత్ -
సమ్భోగ మన్థరతరం  పరిలోకయామః ॥ ౧౪॥

ధ్యానేఽర్చనేఽపి న కదాచన కాఞ్చనాపి
కుత్రాపి  నిర్వృతి దశాం వత యన్న లేభే ।

దిష్ట్యా  నిమగ్నమపి సంవ్యవహారమధ్యే
చేతస్తదధ్య న విముఞ్చతి పారిపూర్ణ్యమ్  ॥ ౧౫॥

సర్వేషు చిత్తమధుపో విషయద్రుమేషు
బభ్రామ  యః సతతమస్తమితాభిలాషః ।

దైవాదవాప్య  పరమేశ్వరపారిజాతం
తృప్తో విలీన ఇవ ముఞ్చతి చఞ్చలత్వమ్ ॥ ౧౬॥

యైరిన్ద్రియైరపి    వశీకృతశక్తి  చేతః
పూర్వం కదర్థితమభూర  హితైరి  వోచ్చైః  ।

స్వచ్ఛా నికేత పరచిద్రస  సంవిభక్తైః
దిష్ట్యాద్య  తైరనుచరైరివ   రాజసే త్వమ్ ॥ ౧౭॥

చిన్తాతతాన కరుణం ప్రలలాప  పూర్వం
యత్సఙ్కుచత్స్థితి  భయం రవిజాద్విచార్య ।

చేతస్తదద్వయమిదం నిజరూపమీక్ష్య
దిష్ట్యాద్య  నిర్భయమ మన్దముదాత్తమాస్తే  ॥ ౧౮॥

నిత్యం యదేతద భవద్విఫలప్రయాసం
హేవాకదుర్లలితమ  ప్రథితాత్మభావమ్  ।

సంవిత్సుధారస చమత్కృతి ఘూర్ణమానం
దిష్ట్యా  తదద్య నితరాం స్పృహణీయమాస్తే ॥ ౧౯॥

చిన్తాశతాకులతరం న గతిం కదాచిత్-
భీతం భవాదభజతైకమపి  క్షణం యత్ ।

చేతశ్చిదాత్మకమిదం సకలం విలోక్య
సుప్తప్రబుద్ధమివ   నిర్వృత రూపమాస్తే ॥౨౦॥

వన్దామహే  కిము నుమః కిము గౌరవేణ
హర్షేణ  చిత్త కిము నామ నిపీడయామః ।

సమ్ప్రాప్త దుర్లభ  మహోదయ శైవసమ్పత్ -

త్వాం కౌతుకేన కిము మిత్ర విలోకయామః ॥౨౧॥
ఆపృచ్ఛతామియమనాది ఘనప్రబన్ధ

స్నేహాను విద్ధహృదయాహృదయాద్య  మాయా ।
సంసేవ్యతాం సుభగ శైవపద  ప్రవేశ

సంప్రాప్త   దుర్లభ  మహోదయ శైవసమ్పత్  ॥ ౨౨॥ (మహోదయ ముక్తి లక్ష్మీః)
(సమ్పతమ్?)

కిం బ్రూమహేఽత్ర  భవతే సుకృతేన సత్య (సత్యే)
సర్వాశిషామ విషయ నను వర్తసే త్వమ్ ।

యత్కారణాతిగత నిర్మల నిర్వికల్ప
స్వచ్ఛన్ద శఙ్కరపదే భజసేఽనురాగమ్ ॥౨౩॥

చిత్రం  తదేతదసమం యదభూత్సుఖేషు
ప్రాప్తేషు   నిర్వృతిదశమనువర్తమానామ్ ।

దుఃఖేషు దుస్సహతరేష్వపి చిత్తమధ్య
పూర్ణ ప్రమోద  రస నిర్భరమేతదాస్తే ॥౨౪॥

విశ్వం నిగీర్య సహసా కవలం విధాయ
కాలం ప్రశాన్త  గగనోపమ దివ్యమూర్తిః ।

యారాజతే నిరుపమామృత పూరపూర్ణా
సా కాపి ఖేచర గతిర్జయతి  త్వదీయా ॥౨౫॥

తే కారణాధిపతయః ప్రలయం  ప్రయాన్తి
యస్మిన్మహావటతట విషమే గభీరే ।

శక్తిర్నిజం  వపురపి ప్రసభం  జహోతి
తద్ధామ  సంశ్రయసి  వీరవర త్వమేకమ్ ॥౨౬॥

విద్యుద్విలాస చపలే విభవే నతాఙ్గీ
భ్రూభఙ్గభఙ్గురతరేఽపి    చ జీవితేఽస్మిన్ ।

చిత్త త్వయైవ  విజితం శ్రయతా  వినాశి
దిగ్దేశకాలకలనారహితం  పదం తత్ ॥౨౭॥

స్వస్త్యస్తు తే స్వరవికస్వరసమ్ప్రదాయ (తేఽమ్బరవికస్వర)
సమ్ప్రాప్త శఙ్కరపదోదితసమ్మదాయ ।

దుర్వారసంస్మృతిఅశాస్వపి నిర్వికార

నిత్యోదితాత్మ విభవాయ భవాభవాయ ॥౨౮॥
స్వచ్ఛన్ద నిర్మల పదోదిత నిర్నికేత

సంవిత్సుధారసచమత్కృతి నిర్భరోఽసి ।
దిష్ట్యాద్య  సద్గురుముఖామ్బుజమద్య  లబ్ధా -

నుశ్చార్య చారకథనోదయ విస్మితోఽస్మి ॥౨౯॥
భవమరుభువిశ్రాన్తో  మోహాత్య ఏష మనోఽధ్వగో

విషమ విషయ ప్రోధ్యత్తృష్ణానివేశ   వశీకృతః ।
శివపదసుధాసిన్ధుం  దైవాదవాప్య  స సాదరం

కిమపి సుఖితం మజ్జం  మజ్జం  నిమజ్జతి  సామ్ప్రతమ్ ॥ ౩౦॥
నిరావరణ చిద్వ్యోమ పరమామృతనిర్భరః ।
నాగాభిధానం తదిదం చిత్తసన్తోషకం వ్యధాత్ ॥ (నాగార్జునో  వ్యధాదేనాం
చిత్తసన్తోషత్రింశికామ్ )

ఇతి శ్రీనాగవిపశ్చిద్విరచితా  చిత్తసన్తోషత్రింశికా  సమాప్తా ।
(విపశ్చిద్వర-నాగార్జునవిరచితా )

